
O‘zLiDeP СИЁСИЙ КЕНГАШИ ИЖРОИЯ ҚЎМИТАСИДА

УЧРАШУВ БЎЛИБ ЎТДИ

КОНСТИТУЦИЯВИЙ ИСЛОҲОТЛАР:

ТАКЛИФЛАР
ТАҲЛИЛ
ЭТИЛАДИ

СОБИР САЙХОН:

ҚОНИМДА,
ЖОНИМДА,
ЮРАГИМДАСАН, 
ТУРКИСТОН!

МОНОМАРКАЗЛАР 
ЁХУД АҲОЛИ
БАНДЛИГИНИ 
ТАЪМИНЛАШНИНГ
САМАРАЛИ ЕЧИМИ

ЎПОҚ ҲАМ ЭМАС, СЎПОҚ ҲАМ 
АХИР МАМЛАКАТ ЯНГИ ФИКР БИЛАН ФАЙЗИЁБ

“ТАШАББУСЛИ БЮДЖЕТ”:
ЛОЙИҲАНИ ЯХШИЛАШНИНГ ЎЗИГА 
ТАШАББУС КЕРАК(МИ?)

Маълумки, ўтган йили мамлакатимизда 
ўтказилган муҳим сиёсий жараён – Ўз-
бекистон президентлигига сайлов хо-

рижий оммавий ахборот воситалари, шунингдек, 
нуфузли халқаро ташкилотларнинг турли мис-
сиялари нигоҳида ҳам бўлди. Европа хавфсиз-
лик ва ҳамкорлик ташкилотининг Демократик 
институтлар ва инсон ҳуқуқлари бўйича бюроси 
(ЕХҲТ ДИИҲБ) ҳам ушбу сиёсий жараённи фаол 
кузатиб борганидан хабардормиз. 
Куни кеча O‘zLiDeP Сиёсий Кенгаши Ижроия қўмитасида ушбу 

бюронинг Эоган Мерфи бошчилигидаги делегацияси билан ташкил 
этилган учрашувда асосий масалалар қаторида миссиянинг мазкур 
сайлов жараёни бўйича якуний ҳисоботи ҳам кўриб чиқилди. 

Дастлаб O‘zLiDeP Сиёсий Кенгаши Ижроия қўмитаси раиси, 
Олий Мажлис Қонунчилик палатаси Спикери ўринбосари Актам 

 Хаитов делегация вакилларига партия фаолиятининг устувор йўна-
лишлари тўғрисида маълумот бериб, фаол ҳамкорликни қўллаб-қув-
ватлаётгани учун меҳмонларга ўз миннатдорлигини билдирди.

Шундан сўнг партия раҳбари ушбу нуфузли делегация вакил-
ларини айни пайтда юртимизда кечаётган конституциявий ислоҳот-
лар жараёни билан таништирди. Ушбу жараёнда O‘zLiDeP ҳам фа-
ол иштирок этаётганини таъкидлаб, хусусан, мулк дахлсизлиги 
бў йича партия томонидан берилган таклиф Конституциявий комис-
сия томонидан инобатга олиниб, Асосий қонунимизга киритилаётган 
таклифлар қаторидан ўрин олганини айтиб ўтди.

Учрашув давомида томонлар ЕХҲТнинг бўлажак сайловлар 
ҳуқуқий базаси ва амалиётини такомиллаштириш бўйича тавсияла-
рини ҳар томонлама муҳокама қилишга алоҳида эътибор қаратишди 
ҳамда бу йўналишда  ҳамкорлик қилишга тайёр эканликларини бил-
диришди. 

Учрашувда томонлар ўзларини қизиқтирган барча саволларга  
атрофлича жавоб олди. 

Ўз мухбиримиз
Суратни Сардор АМИНЖОНОВ олган. – Ўқув йили деярли якун-

ланди. Олдимизда 404 минг 
нафар ўрта таълим, 151 минг 
нафар касб-ҳунар таълим, 125 
минг нафар олийгоҳ битирув-
чилари, жами 680 минг нафар 
ёшларнинг бандлигини таъ-
минлаш бўйича муҳим вазифа 
турибди, – деди Президент.

Шу мақсадда барча ҳо-
кимлар:

– битирувчилар билан 
шахсан учрашади;

– ижтимоий тармоқлар 
ва ОАВ орқали учрашувлар-
нинг аниқ вақти, жойи ва те-
лефонларини эълон қилади;

– учрашувларда ректор-
лар, йирик иш берувчилар, 
корхона ва кластерлар, му-
тасадди идоралар раҳбарла-
ри ҳам иштирок этади;

– битирувчиларнинг ишга 

эҳтиёжи, қизиқиши ва кўник-
маларини ўрганиб, уларнинг 
балансини шакллантиради;

– иш берувчиларнинг 
эҳтиёжидан келиб чиқиб, 
мономарказларда касбга 
тайёрлашни ташкил этади.

Бу ишларни амалга оши-
риш учун жойларда доимий 
ишлайдиган штаблар тузили-
ши, улар ижтимоий тармоқлар 
орқали ёшлар ва уларнинг 
ота-онаси билан тизимли му-
лоқотни йўлга қўйиши, келиб 

тушадиган ҳар бир мурожаат 
тезкор кўриб чиқилиши шарт-
лиги белгиланди.

Йиғилиш якунида мута-
саддилар ахборот берди.

ЎзА

БАРЧА ҲОКИМЛАР
БИТИРУВЧИЛАР БИЛАН 
ШАХСАН УЧРАШАДИ

Президент Шавкат Мирзиёев раислигида 
аҳолини касб-ҳунарга ўқитиш ва мономарказ-
лар фаолиятини такомиллаштириш чора-тад-
бирлари юзасидан видеоселектор йиғилиши 
ўтказилди.

Эслайлик: ўттиз йил бурун 
мамлакатимизда қанча хусу-
сий мулк, мулкдор, тадбиркор 

бор эди-ю, бугун бу соҳанинг иқтисоди-
ётимиздаги улуши қандай? Тармоқ ва-
килларининг аҳвол-руҳияти, имконияти 
илгари қандай эди-ю, бугун қандай? 
Миллионлаб юртдошларимиз шу соҳа-
дан рўзғор тебратаётгани бор гап-ку! 
Уларнинг манфаатларини, хусусий 
мулк дахлсизлигини Асосий қонуни-
мизда янада мустаҳкамласак, халққа, 
яъни ўзимизга кони фойда эмасми?

Мамлакатимизни дунёдаги илғор 
тараққий этган давлатлар қаторига 
олиб чиқишни мақсад қилган эканмиз, 
унга фақат самарали таълим ислоҳот-
лари орқали эришишимизни унутмас-
лигимиз лозим. Зеро, илм-маърифат-
гина инсонни камолотга, жамиятни 
тараққиётга етаклайди. 

Бунинг учун аниқ фуқаролик по-
зициясига эга, ўзгариш ва ислоҳот-
ларда фаол қатнашадиган, замонавий 
ва кенг тафаккурли ёшларни шакл-
лантириш, аҳолининг олий таълим 
билан қамров даражасини муттасил 
ошириб бориш ва бу борадаги ишлар-
ни янги сифат даражасига кўтариши-

миз зарур. Афсуски, баъзи ҳолларда 
истеъдодли, билим олишга астойдил 
қизиқувчи, келажагини илм-фандан 
айро тасаввур қилолмайдиган ўсмир-
ларнинг моддий имконияти чекланган 
бўлиши мумкин. Ана шулардан келиб 
чиқиб, амалдаги Конституциямизнинг 
41-моддасига: “Давлат истеъдодли 
шахсларга,  уларнинг моддий-молия-
вий ҳолатидан қатъи назар, таълимни 
узлуксиз давом эттиришлари имкони-
ятини кафолатлайди. Давлат таълим-
нинг минимал стандартларини белги-
лайди”, деган мазмундаги қўшимча 
киритиш мақсадга мувофиқ, деб ҳи-
соблаймиз. Бу эса юқорида биз тилга 
олган муаммоларни бартараф этиш, 
хусусан, моддий имконияти чеклан-
ган иқтидорли ўғил-қизларимизни 
олий таълимда илм олишларини қўл-
лаб-қувватлаш, келажагимизни би-
лимли ёшлар билан бойитиш имкони-
ни яратади.

Хусусий мулк дахлсизлиги – қулай ишбилармон-
лик ва инвестициявий муҳитни шакллантиришнинг энг 
муҳим асосидир. Бу борада Конституциямизда алоҳи-
да норма белгилаб қўйилган. Хусусан, 53-моддага кўра 
бозор муносабатларини ривожлантиришга қаратилган 
Ўзбекистон иқтисодиётининг негизини хилма-хил шакл-
лардаги мулк ташкил этади. Давлат истеъмолчиларнинг 
ҳуқуқи устунлигини ҳисобга олиб, иқтисодий фаолият, 
тадбиркорлик ва меҳнат қилиш эркинлигини, барча мулк 
шаклларининг тенг ҳуқуқлилигини ва ҳуқуқий жиҳатдан 
баб-баравар муҳофаза этилишини кафолатлайди. 

Шунингдек, Фуқаролик кодекси, “Хусусий мулкни 
ҳимоя қилиш ва мулкдорлар ҳуқуқларининг кафолатла-
ри тўғрисида” ва “Ўзбекистон Республикасида мулкчи-
лик тўғрисида”ги қонунларимиз ҳам бу борада муҳим 
ҳуқуқий ҳужжат бўлиб хизмат қилаётир.  

Аммо айрим мансабдор шахслар томонидан фуқа-
ролар ва тадбиркорларнинг хусусий мулкига тажовуз 
қилиш ҳолатлари ҳали-ҳамон учраётгани сир эмас. 
Бу эса тадбиркорликнинг изчил ривожланиши, ишлаб 
чиқариш кўламининг кенгайиши, янги иш ўринлари яра-
тиш ва экспорт салоҳиятининг ошишига салбий таъсир 
кўрсатяпти. 

Демак, хусусий мулкнинг давлат томонидан қонун-
лар билан кафолатланган ҳуқуқий ҳимоясини таъминла-
масдан туриб кичик бизнес ва оилавий тадбиркорлик-
ни ривожлантириш, иқтисодиётни либераллаштириш 
қийин. Мулкдор ўз мулкининг ҳақиқий соҳиби бўлиши, 
аниқроқ айтганда, хусусий мулк бутунлай дахлсиз бў-
лиши керак. 

Бу  эса, назаримизда, Конституциямизнинг 53-мод-
дасида хусусий мулк дахлсизлиги ва ҳимояси кафо-
латларини кучайтириш, хусусий мулк устуворлигини 
асосий тамойил сифатида белгилаш, жумладан, давлат 
идорасининг расмий маълумотига ишониб мол-мулк 
сотиб олган шахснинг ҳуқуқини ҳимоя қилиш тизимини 
жорий этиш ҳақидаги нормани белгилаб қўйишни тақо-
зо этади ва унга айни ўзгартиришни киритиш керак, деб 
ҳисоблайман.  

 Ана шунда мулкдор қонуний йўл билан қўлга ки-
ритган ёки яратган ўз мулкининг дахлсизлигига асло 
шубҳа қилмайди. Тадбиркорлар ўз бизнесига бехаво-
тир инвестиция киритади, ишлаб чиқариш фаолиятини 
кенгайтиради, маҳсулоти ҳажми ва даромадини кўпай-
тиради, ўз мулкига кўнгли тўқ бўлиб эгалик қилади ва  
фойдаланади.

Аҳоли саломатлигини тиклаш, фуқароларимиз-
нинг умрини узайтириш мақсадида мамлакатимизда кенг 
кўламли саъй-ҳаракатлар олиб борилмоқда. 

Айниқса, Президентимизнинг 2020 йилнинг 12 ноябр-
даги “Соғлиқни сақлаш тизимини ташкил этишнинг янги 
модели ва давлат тиббий суғуртаси механизмларини Сир-
дарё вилоятида жорий этиш чора-тадбирлари тўғрисида”-
ги қарорига мувофиқ, давлат тиббий суғуртаси дастлаб 
Сирдарёда тажрибадан ўтказилди ва ижобий самара бер-
моқда. Ривожланган давлатларда татбиқ этилган мазкур 
янги механизм кейинчалик республикамизнинг барча ви-
лоятларида босқичма-босқич жорий этилади. 

Энди тиббиёт ходимлари кўрсатган хизматлари ҳисо-
бига ҳақ олади. Ҳисоб-китоб ишлари, маблағ масаласини 
фақатгина Давлат тиббий суғурта жамғармаси, унинг ҳу-
дудий бўлими ҳал этади. Бунда, биринчи галда тиббиёт хо-
дими мурожаат қилган фуқарога кўрсатган тиббий хизмат 
тури, сифатига алоҳида эътибор қаратилади. Олдингидек, 
шифокор ва ҳамшира кўрсатилмаган хизмат тури учун 
давлат бюджетидан иш ҳақи ололмайди.

Бунинг аҳолига қулайлик томони шундаки, хизмат 
тўғри йўлга қўйилиб, ишлар тўлиқ ташкил этилгандан сўнг 
аҳоли тўла-тўкис кафолатланган тиббий хизматдан фой-
далана бошлайди. Унга дори-дармондан тортиб, тиббий 
хизмат туригача кафолатланган пакет асосида кўрсатила-
ди. Авваллари фақатгина касалларнинг маълум бир тури-

га, яъни ногиронлиги бўлган шахслар, хотин-қизлар, уруш 
қатнашчилари ва бошқаларгагина бепул хизмат кўрсати-
лар эди. Қолган қисми эса ўрин жойи учун пул тўлаши би-
лан бирга, дори-дармонларни ҳам ўзи билан олиб келар-
ди. 

Янгича тизимда эса мутлақо акси бўлади: бемор тиб-
биёт муассасасига келгунча бир неча босқичли текширув-
дан ўтади. Ундан кейин унга бирламчи тиббий-санитария 
муассасасида ишлаётган оила шифокори, терапевт, педи-
атр, доя ва бошқа тиббиёт ходимлари хизмат кўрсатади.

Шуни алоҳида эътироф этиш лозимки, давлат тиббий 
суғурта тизими кўп босқичли механизм. Шу боис, тизимни 
рақамлаштириш, электрон поликлиника тизимини ривож-
лантириш, хатловдан ўтган фуқароларни электрон база-
га киритиш, реестрини юритиш борасидаги ишлар тўлиқ 
амалга оширилиши лозим. Бу тизим албатта ўзини оқлай-
ди. Бугун мамлакатимизда изчил ислоҳотлар амалга оши-
рилаётган экан, Конституциямизда аҳолига давлат тиббий 
суғурта жамғармаси орқали кафолатланган пакетда тиб-
бий хизмат кўрсатилиши ҳақида алоҳида модда киритил-
са, мақсадга мувофиқ бўлар эди. Бу янги тизимнинг Бош 
қонунимизда акс этиши аҳолига тиббий хизмат кўрсатиш 
соҳасини жадал ривожлантириш билан бирга коррупция-
нинг олдини олиш, хизмат сифатини ошириш, аҳоли ва ши-
фокорлар ўртасидаги соғлом муносабатларни мустаҳкам-
лашга хизмат қилади.

Янги Ўзбекистонни бунёд этиш ва Учинчи Ренессанс 
асосларини шакллантириш жараёнидаги конституциявий 
ислоҳотлар дунё ҳамжамияти томонидан  халқимиз ҳаёти-
даги  2022 йилнинг энг муҳим сиёсий воқелиги сифатида 
эътироф этилмоқда. 

Дарҳақиқат, кейинги беш-олти йил мобайнида юр-
тимизнинг иқтисодий, сиёсий, ижтимоий ривожланиши, 
халқаро муносабатларининг ижобий  натижалари нафақат 
халқимизнинг турмуш фаровонлиги юксалишига, балки си-
ёсий маданияти,  ҳуқуқий онги юксалишига  замин яратди. 
Бу эса, ўз навбатида, “жамият – ислоҳотлар ташаббуско-
ри” ғоясининг ҳаётдаги ифодаси сифатида нуронийлар, 
хотин-қизлар, ёшлар жамоатчилиги, ҳуқуқшунос ва сиё-
сатшунос олимларимиз, илм-фан намоёндалари, ижодкор 
зиёлиларимиз, бутун халқимизнинг Конституциямизни та-
комиллаштиришга оид таклифлар беришдаги фаоллиги ва 
кенг иштирокида намоён бўлмоқда. “Инсон-жамият-дав-
лат” тамойилини ифодаловчи “давлат ўз фаолиятини ин-
сон ва жамиятнинг тинчлигини кўзлаб амалга ошириши-
ни қайд этиш”, “Ўзбекистон Республикасида инсон ҳамда 
фуқаронинг ҳуқуқлари ва эркинликлари халқаро ҳуқуқ-
нинг умумэътироф этилган нормаларига асосан ҳамда 
Конституцияга мувофиқ тан олиниши ва кафолатланишини 

мустаҳкамлаш” тўғрисидаги таклифлар шулар жумласи-
дандир.  Бу нормаларнинг Бош қомусимизда мустаҳкам-
ланиши жамиятимизда инсон ҳамда фуқаронинг ҳуқуқ ва 
эркинликлари кафолатланишини таъминлайди. 

Шунингдек, Конституцияда инсоннинг асосий 
ҳуқуқлари дахлсиз бўлиб, ҳар кимга туғилганидан теги-
шли экани; Ўзбекистон Республикаси фуқароси Ўзбеки-
стондан ташқарига чиқариб юборилиши мумкин эмаслиги: 
Ўзбекис тон Республикаси фуқароси бошқа давлатга бериб 
юборилиши мумкин эмаслиги; ҳар бир инсон ўз шахсини 
эркин ривожлантириш ҳуқуқига эгалиги; ҳар бир шахс дам 
олиш ҳуқуқига эгалиги; меҳнат шартномаси бўйича ишлов-
чига қонунда белгиланган иш вақти, дам олиш ва байрам 
кунлари, ҳақ тўланадиган таътил кафолатланишини му-
стаҳкамлаш тўғрисидаги таклифлар айни ислоҳотларда 
инсон манфаатларини таъминлаш бош мезон эканини тас-
диқлаши билан аҳамиятлидир.   

Гувоҳи бўлганингиздек, халқимизда ижтимоий-сиё-
сий фаоллик янада ошган ва улар ислоҳотларга бефарқ 
эмас. Аксинча, шу юртнинг бир бўлаги, жамиятни ҳаракат-
лантирувчи асосий кучи сифатида муҳим жараёнда ўз ҳис-
саларини қўшишга интилишмоқда.

Конституциявий ислоҳотлар муваффақиятли та-
раққиётнинг зарурий ҳуқуқий шарти ва асоси ҳисоб-
ланади. Ўз навбатида мамлакатимиз аҳолисининг кўп 
қисмини ташкил этувчи ёшларнинг ҳуқуқ ва бурчлари, 
манфаатларини тўла таъминлаш, ҳар томонлама қўл-
лаб-қувватлаш масаласи ҳам конституциявий даражада 
акс этишини даврнинг ўзи тақозо этмоқда.

Ўзбекистон ижтимоий давлат ва адолатли жамият 
қуриш сари борар экан, иқтидорли ўғил-қизларни қўл-
лаб-қувватлаш, иқтидорини, илмий-тадқиқот ва иннова-
цион фаолиятини юзага чиқаришга шароитлар яратиш 
муҳимдир. Худди шундай, “Инсон – жамият – давлат” 
тамойили асосида, ижтимоий муаммоларни бартараф 
этиш мақсадида жорий этилган “Темир дафтар”, “Аёл-
лар дафтари”, “Ёшлар дафтари”, “маҳаллабай” ва “хо-
надонбай” ишлаш тизимлари қисқа фурсатда ўз ижобий 

самарасини берди. Бу эса навқирон авлоднинг орзу-ни-
ятлари, истак ва иқтидорларини рўёбга чиқишига хиз-
мат қилмоқда.

Шундай экан, келажагимиз эгаларининг илм-фанга 
бўлган рағбатини ошириш, изланувчанлик ва яратувчан-
лигини қўллаб-қувватлаш борасида амалга оширила-
ётган ислоҳот ва имкониятларни қўллаб-қувватлаймиз. 
Шунингдек, Конституцияни такомиллаштириш жараёни-
да ёшларнинг иштироки ва таклифлари муҳимлигидан 
келиб чиқиб, улар истаган: давлат иқтидорли ёшларни, 
уларнинг моддий аҳволидан қатъи назар таълимни да-
вом эттиришини кафолатлаши зарурлигини Бош қому-
симизда акс эттиришни таклиф қиламиз.

Саҳифани “XXI asr” мухбири
Нурхон ЭЛМИРЗАЕВА тайёрлади.

ТАЪЛИМ ОЛИШ ҲУҚУҚИ
ЧЕКЛАНМАГАН

ТАБИАТНИ АСРАШ
МАЖБУРИЙ БЎЛИШИ КЕРАК 

ТАДБИРКОРНИНГ КЎНГЛИ
ТЎҚ БЎЛСА...

ҲАР БИРИМИЗ
МАСЪУЛМИЗ

ТИББИЙ СУҒУРТА
КАФОЛАТЛАНИШИ

ЛОЗИМ
ЁШЛАРНИНГ

ТАКЛИФЛАРИНИ
КЎРИНГ!

Эркин ЗОҲИДОВ,
Олий Мажлис Қонунчилик
палатаси депутати,
O‘zLiDeP фракцияси аъзоси

Қаҳрамон ЭРГАШЕВ, 
Олий Мажлис Қонунчилик палатаси депутати, 
O‘zLiDeP фракцияси аъзоси

Тўлқин КАРИМОВ,
Олий Мажлис Қонунчилик палатаси депутати,
O‘zLiDeP фракцияси аъзоси

Мавлуда ИБРАГИМОВА,
Олий Мажлис Қонунчилик палатаси депутати,
O‘zLiDeP фракцияси аъзоси

Жамшид ЖАЛОЛОВ,
O‘zLiDeP Сиёсий Кенгаши Ижроия қўмитаси
Ёшлар билан ишлаш бўлим мудири

Дарҳақиқат шундай. Табиатни 
асраш ўзимизни, инсониятни асраш 
демакдир. 

Сир эмас, атроф-муҳит, экологи-
янинг ёмонлашиши оқибатда ўша жой-
ларда ҳаёт сўнишига етаклаши тайин. 

Истеъмол ғоят кучайган, чиқиндилар 
тобора кўпайиб бораётган бугунги 
даврда биз атроф-муҳит муҳофаза-
сига янада жиддийроқ ёндашиши-
миз керак. Юртимизда унумдор ер-
лар қисқариб бориши, чўлланиш, сув 

етишмаслиги каби муаммолар борли-
гидан кўз юмолмаймиз. 

Айниқса, аҳолининг экологик 
маданияти борасида самарали чо-
ра-тадбирларни амалга ошириш, маз-
кур йўналишда фақатгина маъмурий 
усубларни қўллаш билан кифояланиб 
қолмай, ёш авлод онгида она табиатга 
меҳр-муҳаббат ҳиссини мустаҳкамла-
шимиз даркор.   Шу боис Конституци-
ямизнинг 50-моддасини қуйидагича 
таҳрир қилиш  ана шу мақсадларга 
эришишга ҳуқуқий замин яратади, 
деб ўйлаймиз:  “Фуқаролар табиат 
ва атроф-муҳитни асраб-авайлашга, 
табиий бойликларга эҳтиёткорлик 
билан муносабатда бўлишга мажбур-
дирлар”.

Бундай мажбуриятнинг Бош қо-
мусимиз даражасида мустаҳкамла-
ниши табиатни асраш ва авайлашда 
ниҳоятда муҳим ҳуқуқий асос бўлиб 
хизмат қилади.

Нодиржон АБДУВАЛИЕВ,
Олий Мажлис Қонунчилик
палатаси депутати,
O‘zLiDeP фракцияси аъзоси

МУНОСАБАТ

ҲУДУДЛАРДАН ХАБАРЛАР

O‘zLiDeP ФРАКЦИЯСИДА

Нурман БЕРДИЕВ,
Тошкент архитектура-қурилиш интитути 
тасвирий санъат кафедраси доценти 

Бир ҳолат мени лол 
қолдирмоқда. Ай-
римларнинг фикрича, 

депутатлар бирор ташаббус 
билан чиқса, ҳукуматнинг бу-
юртмасини бажараётган, жим 
турса, бепарволигу субутсизлик 
қилаётган бўлади. Халқона 
айтганда, ўтирса – ўпоқ, турса – 
сўпоқ. Ташаббусу фикр аҳлига 
муносабат шундай – тоқатсиз-
ликдан иборат бўлгач, кимнинг 
қўли ишга боради-ю, ким жу-
ръати етиб, янги гап айта олади. 
Бундай ўзаро бигизбозлик 
билан  тараққиётга эришиш 
мумкинми? 

 Конституциявий ислоҳотлар ҳақидаги 
асосли фикрлар айтила бошланганига анча 
бўлди. Лекин ҳали-ҳамон айни ўзгаришларга 
“Бу эҳтиёж қаердан пайдо бўлди?”, “Консти-
туцияни ўзгартириш шартмиди?” қабилидаги 
авомни чалғитишга уринишларни кўриб, қў-
лимга қалам олишга мажбур бўлдим.    

Биродарлар, эслайлик, ахир: бундан ўт-
тиз йил бурун Ватанимиз энди мустақиллик-
ка эришган ва ночоргина бир ўлка эди. Бугун 
Ўзбекистон қудратли давлатга айланди. Айнан 
қудратли давлатга! У билан энди катта-кичик 
давлатлар, халқаро ташкилотлар ҳисобла-
шишга мажбур. 

Унутмайлик: ўттиз йилнинг нари-бери-
сида  хорижий давлатлар билан борди-кел-
димиз қандай эди-ю,  бугун қандай? Илгари 
Ўзбекис тон мардумлари учун чет элга чиқиш 
Зуҳал сайёрасига парвоз қилиш  билан баро-
бар эмасмиди? 

Эслайлик: ўттиз йил бурун мамлакатимиз-
да қанча хусусий мулк, мулкдор, тадбиркор 
бор эди-ю, бугун бу соҳанинг иқтисодиёти-
миздаги улуши қандай? Тармоқ вакиллари-
нинг аҳвол-руҳияти, имконияти илгари қандай 

эди-ю, бугун қандай? Миллионлаб юртдошла-
римиз шу соҳадан рўзғор тебратаётгани бор 
гап-ку! Уларнинг манфаатларини, хусусий 
мулк дахлсизлигини Асосий қонунимизда яна-
да мустаҳкамласак, халққа, яъни ўзимизга ко-
ни фойда эмасми?

Эслайлик: Конституциямиз қабул қилин-
ган 1992 йили мамлакатимизда нечта олий 
таълим даргоҳи бор эди-ю, бугун қанча? Куни 
кеча ўқидим – салкам икки юзтани қоралб қо-
либди. Тўрт баравардан зиёд кўпайибди. Тала-
балар сони-салмоғи бир миллионга яқинлаш-
гани-чи!

Яна эслайлик: ўттиз йил бурун маҳалла 
деганда оддий маълумотнома берадиган номи 
бор-у, обрўси йўқ, ночор бир идора кўз олди-
мизга келарди. Сўнгги беш-олти йилда бу ма-
кон ислоҳотларнинг асосий марказига, аҳоли-
нинг том маънодаги кўмакдошига айланди. 

Яна унутмайлик: сўнгги пайтда шаҳар-
қиш лоқларимиз тез-тез чанг-тўзон исканжа-
сида қолиб, экологиянинг бузилаётганидан, 
қурғоқчиликдан азият чека бошладик. Давлат 
ва фуқароларнинг атроф-муҳитни асраш бо-
расидаги мажбуриятлари ва бурчлари Асосий 
қонунда янада аниқроқ ва тўлароқ дарж этил-
са, ўзимиз ютамиз фақат.  

Бундай мисолларни ҳар биримиз ис-
таганча айтишимиз мумкин. Негаки, жорий 
ўзгариш лар ва муаммолар ҳар биримизнинг 
кўз олдимизда, шахсий ҳаётимизда, турмуши-
мизда, оиламизда кўриниб, сезилиб турибди-
ки, тан олмаслик, беозор айтганда, ношукрлик 
бўлади.

Ҳаёт бир жойда депсиниб тургани йўқ. 
Турмайди ҳам. Дунё ўзгаряпти, ислоҳотлар 
жараёнида халқимизнинг талаблари ва эҳти-
ёжлари ўзгаряпти. Ҳаётимиз янада фаровон, 
янада тўкин, янада тинч ва осойишта бўлмоғи 
учун ислоҳотларни амалга оширишнинг қону-
ний асослари ҳам замон талабларидан келиб 
чиқиб ўзгариши зарур. 

Бу ҳар биримизнинг ҳаётимизга бевосита 
дахлдор бўлган Асосий қонунимизнинг  айрим 
қоидаларини янада такомиллаштиришни тақо-
зо этаётгани ҳам аён ҳақиқатки, барака топсин 
ўша партиялар ва депутатларни бирлаштир-
ган фракциялар, шундай долзарб ташаббусни 
кўтарганлари учун. Бу қоидалар она Ватани-
миз – Ўзбекистонга, халқимизнинг келажагига 
мос  янги имкониятлар очишига шубҳам йўқ. 

Шулардан келиб чиқиб, мамлакатимиз 
парламенти томонидан Конституциявий ис-
лоҳотлар бўйича Комиссиянинг тузилгани ва 
ўз ишини очиқ-ошкора, яъни халқ билан ба-
маслаҳат ташкил этаётгани – ўз вақтида амал-
га оширилаётган улкан ўзгариш. Қувончли 
воқеа бу. Кўп билан кенгашиб, бамаслаҳат иш 
кўриш миллатимизнинг қонида бор. 

Мен Комиссиянинг бевосита эфирда ва 
ижтимоий тармоқларда намойиш қилинаёт-
ган йиғилиш, мулоқотларини диққат билан 
кузатиб боряпман. Мамлакатимиз бўйича ўз 
таклифини тақдим қилган фуқаролар салмоғи 
20 мингдан ошибди. Демак, айни вақтида ва 
тўғри бошланган Конституциявий ислоҳот-
ларни халқимиз манфаатдорлик билан қўл-
лаб-қувватламоқда. 

Ишончим комилки, Асосий қоунунимизга 
киритиладиган ўзгартишлар мамлакатимиз-
нинг янада  ривожланиши, халқимиз фаровон-
лигининг янада ошиши, эл-юртимиз тинчлиги 
ва ободлигига хизмат қилади.

ЎПОҚ ҲАМ ЭМАС,
СЎПОҚ ҲАМ 
АХИР МАМЛАКАТ ЯНГИ
ФИКР БИЛАН ФАЙЗИЁБ

O‘zLiDeP фракциясининг навбатдаги йиғилиши бўлиб 
ўтди. Унда фракция аъзолари мамлакат ҳаётининг турли 
соҳаларида амалга оширилаётган ислоҳотларни ҳуқуқий 
жиҳатдан таъминлашга қаратилган бир қатор қонун ло-
йиҳаларини муҳокама қилишди.
Дастлаб “Ўзбекистон Республикасининг Маъмурий жавобгарлик тўғриси-

даги кодексининг 2061-моддасига ўзгартиш киритиш ҳақида”ги қонун лойиҳаси 
биринчи ўқишда кўриб чиқилди. Мазкур лойиҳа ишлаб чиқилиши заруратини 
юзага келтирган омиллар хусусида атрофлича сўз юритилди.

Таъкидланганидек, 2020 йилда хотин-қизларга 14 774 та ҳимоя орде-
ри берилган бўлса, 2021 йил давомида бу кўрсаткич 39 343 тани ташкил этди. 
Шунинг дек, 2020 йилда ҳимоя ордерларини бажармаслик оқибатида 146 та ҳо-
латда маъмурий жавобгарлик қўлланилган бўлса, 2021 йил якунига келиб бу 
рақам қарийб етти баробарга ошиб, 1 322 тани ташкил этди. Шу сабабли бундай 
хатти-ҳаракатлар учун жавобгарликни кучайтириш кўзда тутиляпти.

Маълумот ўрнида айтиш керакки, амалдаги Маъмурий жавобгарлик тўғри-
сидаги кодексининг 2061-моддаси талабига кўра, тазйиқ ўтказган ва (ёки) зўра-
вонлик содир этган ёхуд уларни содир этишга мойил бўлган шахс томонидан 

ҳимоя ордери талабларини бажармаслик – базавий ҳисоблаш миқдорининг бир 
бараваридан уч бараваригача миқдорда жарима солишга ёки ўн беш суткагача 
муддатга маъмурий қамоққа олишга сабаб бўлади.

Кўрилаётган қонун лойиҳаси билан ушбу модда санкциясида белгиланган 
жарима миқдорини ошириш белгиланмоқда. Бундан кўзланган асосий мақсад 
хотин-қизларга нисбатан тазйиқ ва зўравонлик ўтказилишининг олдини олиш 
ва уларнинг ҳуқуқларини ҳимоя қилишдир.

Савол-жавобларга бой бўлган йиғилишда қонун лойиҳаси депутатлар то-
монидан концептуал жиҳатдан қўллаб-қувватланди. Кун тартибидаги навбат-
даги масала – “Ўзбекистон Республикасининг айрим қонун ҳужжатларига ўз-
гартиш ва қўшимчалар киритиш тўғрисида”ги қонун лойиҳаси ҳам атрофлича 
муҳокама қилиниб, фракция аъзолари томонидан маъқулланди.

Йиғилишда кун тартибидаги масалалар юзасидан фракциянинг тегишли 
қарори қабул қилинди.

Нурхон ЭЛМИРЗАЕВА,
“XXI asr” мухбири

ТАЗЙИҚ ВА ЗЎРАВОНЛИК УЧУН
ЖАРИМА ОШИРИЛАДИ

Шаҳноза ХОЛМАҲМАТОВА,
Олий Мажлис Қонунчилик палатасидаги 
O‘zLiDeP фракцияси аъзоси

Шу йилнинг 10 – 12 июнь кунлари Россия Фе-
дерациясининг Санкт-Петербург шаҳрида “Ёш 
парламентарийлар – ҳамдўстлик келажагига 
назар” мавзусида форум ўтказилди. 
Ўзбекистон Республикаси Олий Мажлиси палаталари ҳузу-

ридаги Ёшлар парламенти аъзолари билан биргаликда ана шу 
халқаро анжуманда бевосита иштирок этдик. Ўнга яқин мамлакат 

делегация лари қатнашган нуфузли тадбир самимий мулоқотларга, 
таассуротларга бой бўлди. Қўшни давлатлардаги ҳамкасбларимиз 
билан билим ва тажриба алмашдик. 

Форум доирасида ёшлар сиёсатининг ўзига хос аҳамияти, нав-
қирон авлоднинг ҳуқуқ ва манфаатларини таъминлаш, уларнинг 
парламентдаги ролини мустаҳкамлаш масалалари, МДҲ ёшлар пар-
ламентлари ҳамкорлигини мустаҳкамлаш юзасидан қизғин муҳока-
малар бўлиб ўтди.

Анжуман давомида турли мавзуларда семинар-тренинглар ва 
мунозаралар ҳам ташкил этилди. Хусусан, “МДҲда ёшлар парламен-
ти тузилмалари тажрибаси ва халқаро ҳамкорликни кенгайтириш 
истиқболлари”, “Ёшлар сиёсатида инновацион ёндашувлар” “Янги 
авлод етакчилари. Бугун ёш сиёсатчи қандай бўлиши керак?” каби 
мавзулар атрофида фикр алмашдик, янги билимларга эга бўлдик.

Муҳокамалар жараёнида Ўзбекистонда сўнгги йилларда 
ёшларга қаратилаётган юксак эътибор ўз натижасини бераётгани, 
ёшлар ҳуқуқларини таъминлашда Ўзбекистоннинг халқаро минбар-
лардан билдираётган ташаббуслари алоҳида таъкидланди. Жумла-
дан, Президентимиз Шавкат Мирзиёевнинг БМТ Бош Ассамблеяси-
нинг 72-сессиясида сўзлаган нутқидан ўрин олган “Сайёрамизнинг 
эртанги куни, фаровонлиги фарзандларимиз қандай инсон бўлиб 
камолга етиши билан боғлиқ. Бизнинг асосий вазифамиз – ёшлар-
нинг ўз салоҳиятини намоён қилиши учун зарур шароитлар яратиш-
дан иборат” деган даъвати ер юзидаги ҳар бир мамлакат учун бир-
дек аҳамиятли эканлиги эътироф этилди.

Жонли мулоқотлар якунида келгуси режалар юзасидан 
маслаҳатлашувлар ҳам ўтказилди. Бундай форматдаги муҳокама-
ларни мунтазам ташкил этишга келишиб олинди.

ЁШ ПАРЛАМЕНТАРИЙЛАР
САНКТ-ПЕТЕРБУРГДА

Мулоқот давомида консти-
туциявий  ислоҳотларнинг аҳа-
миятини  кенг жамоатчиликка 
атрофлича тушунтириш, Бош 
қомусимизни такомиллаштириш 
юзасидан таклифлар беришда 
аҳоли  фаоллигини ошириш ма-
салалари кўриб чиқилди.

Қорақалпоғистон Респуб-
ликаси Жўқорғи Кенгесидаги 
OʻzLiDeP фракцияси раҳбари 
Шараф Отемисов бугун барча 
саъй-ҳаракатлар инсон қадри-
ни юксалтиришга қаратилгани-

ни алоҳида таъкидлади. Боиси 
кутилаётган ўзгаришларнинг 
ўзак-негизи, мазмун-моҳияти-
да “Инсон қадри учун” деган 
улуғвор ғоя мужассамдир. 

Тадбир давомида билди-
рилган таклифлар умумлашти-
рилиб, “Менинг конституциям” 
веб-порталига юбориладиган 
бўлди.   

O‘zLiDeP Қорақалпоғистон
Республикаси 

кенгаши  матбуот хизмати

ИНСОН ҚАДРИ БАРИБИР УЛУҒ

НАВОИЙЛИК ЮРИСТЛАР ҲАМ ФАОЛ

Нукус шаҳрида ташкил этилган “Конс-
титуциявий ислоҳотлар: фикр ва 
таклифлар” мавзусидаги тадбирда 

Жўқорғи  Кенгес  депутатлари,  вазирлик ва 
идоралар, ННТлар ва сиёсий партия вакиллари,  
ОАВ ходимлари иштирок этди.

Навоий вилоят 
судининг маж-
лислар залида 
O‘zLiDeP Навоий 
вилоят ҳудудий 
партия ташкилоти 
ташаббуси билан 
“Конституция-
вий ислоҳотларга 
бефарқ эмасмиз” 
мавзусида давра 
суҳбати ташкил 
этилди.

Тадбирда бугун барча 
саъй-ҳаракатлар, мухтасар 
айтганда, инсон қадрини юк-
салтиришга қаратилган экан, 
Бош қомусимизга киритила-
диган барча ўзгартишларнинг 
негизида ҳам Ўзбекистонда 
кечаётган ислоҳотлар моҳия-
тини белгиловчи улуғвор ғоя 
“Инсон қадри учун” шиори 
яққол ифодаланиши лозимли-
ги билдирилди.

Тадбир савол-жавоблар-
га бой тарзда қизғин кечиб, 
навоийлик юристлар ҳам ўз 
таклифлари билан фаол қат-
нашди.

O‘zLiDeP Навоий вилояти 
кенгаши  матбуот хизмати

ФОРУМ

ЗАМОНА ЗАЙЛИ 

ёхуд аҳоли бандлигини 
таъминлашнинг самарали ечими

ДЕЙИШМОҚДА ТАДБИРКОРЛАР

БУХОРО

ЖИЗЗАХ

Ўрганганимиз Ўрганганимиз 
ўзимизга фойдаўзимизга фойда

Дўстликнинг энг зўр Дўстликнинг энг зўр 
тадбиркор аёли ким?тадбиркор аёли ким?

O‘zLiDeP ЛОЙИҲАЛАРИ

Юртимизнинг турли 
ҳудудларида фаолият бош-
лаётган “Ишга марҳамат” 
мономарказлари ривожлан-
ган давлатлар тажрибасини 
танқидий ўрганган ҳолда 
ташкил этилаётгани эъти-
борга молик. Бу борада 
Навоий вилоятида ҳам 
диққатга сазовор лойиҳалар 
амалга оширилмоқда. 

Касб-ҳунарга ўргатишнинг сама-
рали усулини таклиф қиладиган мазкур 
мактаблар Жанубий Кореяда 1960 йил-
да очилган бўлса, Туркияда 1986 йилдан 
жорий этилган. АҚШда уй хўжалиги, ёғоч 
ва металл устачилиги каби касблар бўйи-
ча мутахассислар айнан мономарказ-
ларда тайёрланади. Япониядаги шундай 
мактаблар эса “Устоз-шогирд” 
анъанасига таянилади. 

Жаҳоннинг кўплаб мамлакатла-
рида синовдан ўтган мазкур йўналиш 
Ўзбекистонда ҳам ўзининг ижобий 
натижасини бераяпти. Марказ аввал 
ишсиз фуқароларни касбга ўқитиб, 
сўнгра бандлигини таъминлайди. Якка 
тартибда тадбиркорлик қилиш иста-
гида бўлганларга субсидиялар ажра-
тилишида яқиндан ёрдам беради. 
Мақсад – ягона, яъни рўзғорни бут-
лаш орқали камбағалликни қисқарти-
ришдир.

Ўзбекистон Республикаси Прези-
дентининг 2020 йил 11 августда имзо-
ланган “Камбағал ва ишсиз фуқаро-
ларни тадбиркорликка жалб қилиш, 
уларнинг меҳнат фаоллигини оши-
риш ва касб-ҳунарга ўқитишга қара-
тилган ҳамда аҳоли 
б а н д л и -

гини таъминлашга оид қўшимча чо-
ра-тадбирлар тўрисида”ги қарори 
мономарказларни ташкил этишда 
дас туриламал бўлиб хизмат қил-
моқда. Навоий шаҳрида “Ишга марҳа-
мат” мономаркази очилгани ҳам фи-
кримиз далили бўлиши мумкин. Унинг 
ташкил этилганига энди бир йил тўл-
ган бўлса-да, минглаб ишсиз ва эҳтиё-
жманд фуқароларни ўнлаб замонавий 
касб-ҳунарга ўргатиб, уларни дои-
мий даромад келтирадиган меҳнат ва 
тадбиркорлик фаолиятига жалб қила 
олаяпти. Масканда, шунингдек, рус, 
инглиз, корейс, япон тили, тадбир-
корлик асослари, жами 32 турдаги 
йўналиш ва касб-ҳунарларни ўргатиш 
бўйича қисқа муддатли ўқув курслари 
фаолият кўрсатмоқда.

– Келгусида компьютер дизайн 
дастурлари, гидропоника техникаси, 
турли тоифали ҳайдовчилик, заргар-
лик йўналишларида ўқитишни йўлга 
қўйиш режалаштирилган, – дейди Мо-
номарказ раҳбари Баҳромхўжа Қоди-
ров – Машғулотларимизнинг 70 фои-
зи амалий, 30 фоизи назарий тарзда 
олиб борилади. Муҳими, касб-ҳунар 
масканида ишлаб чиқариш корхона-
лари талаб-эҳтиёжидан келиб чиқиб, 
уларнинг ишчилари малакасини оши-
риш имконияти ҳам бор. Мономарказ 
янги ташкил этилаётган эркин иқтисо-
дий зоналарга ишчи кадрлар тайёрла-
ши, “Темир”, “Аёллар”, “Ёшлар” даф-
тарларига киритилган фуқароларнинг 
касб-ҳунар эгаллашига кўмаклашиши, 

тадбиркорлик қилиш ниятида бўлган 
инсонларни қўллаб-қувватлаши билан 
аҳамиятлидир.

Навоий кон-металлургия комби-
натида ишлаб чиқилган чора-тадбир-
ларда янги йилдан эътиборан моно-
марказ фаолиятини самарали йўлга 
қўйиш, комбинатнинг мутасадди хо-
димлари билан биргаликда ўқув дас-
турларини қайта кўриб чиқиш, зарур 
ҳолларда қўшимчалар киритиш, улкан 
корхона эҳтиёжи ва янги иш ўринла-
ри яратилишини ҳисобга олган ҳол-
да мураккаб ускуналар оператори, 
технолог, кончи, лаборант ва юқо-
ри технологиялар соҳасидаги бошқа 
йўналишларга ўқитиш, марказ ўқувчи-
ларини мутахассислиги бўйича бўлин-
маларда амалиёт ўташларини ташкил 
этишда амалий ёрдам кўрсатиш ўз 
ифодасини топган.

Жаҳон стандартлари талабла-
рига жавоб берадиган замонавий 
марказнинг йиллик қуввати 1650 
ўринга мўлжалланган. Унда узоқ 
туманлардан келиб ўқийдиган тин-
гловчилар учун 60 ўринли ётоқхона 
ҳам мавжуд. Марказда ўқиш иста-
гидагилар туман (шаҳар) аҳоли бан-
длигига кўмаклашиш марказларига 
мурожаат этади.

– Уч нафар фарзандим бор, “Аёл-
лар дафтари”да тураман, – дейди 
ошпазлик курси тингловчиси Юлду-
зой Ботирова. – Кармана тумани “Ма-
лик” маҳалласида истиқомат қиламан. 
Марказда ошпазлик сирларини, тур-

ли салатлар, ширинликлар, таомлар 
тайёрлашни пухта ўргандим. Бу ерда 
ҳамма шароитлар етарли, стипендия 
берилади. Курсни тугатиб, субсидия 
асосида ошхона очмоқчиман.

– Компьютер дизайн дастурлари 
курсида ўқияпман, – деди нуроталик 
Мунира Эргашева Раҳмиддин қизи. – 
Қисқа муддатда компьютерда 4-5 хил 
дастурларда ишлашни ўрганиб олдим. 
Масалан, эскириб, айрим жойлари 
ўчиб кетган суратларни компьютерда 
қайта тиклай оламан...

Марказда ҳафтада беш кун 
ўқитилади. Мономарказ битирувчи-
ларига меҳнат фаолиятини амалга 
ошириш ҳуқуқини берувчи ва ўрта 

махсус касб-ҳунар таълими дипломи 
даражасига тенглаштирилган сер-
тификат берилади. Бундан ташқа-
ри, “WorldSkills” талаблари асосида 
баҳолашдан муваффақиятли ўтган 
битирувчиларга мамлакатимиз-
да ва хорижий давлатларда ишлаш 
ҳуқуқини берувчи “Skills” паспорти 
берилади. Қисқаси, халқаро тала-
блар даражасидаги бу каби касб-ҳу-
нарга йўналтирувчи ўқув марказла-
ри аҳоли бандлигини таъминлашда 
малакали мутахассислар захираси 
ҳам шаклланади.

Азамат ЗАРИПОВ

МОНОМАРКАЗЛАРМОНОМАРКАЗЛАР

Ўзбекистон 
Респуб ликаси Конс-
титуциясини тако-
миллаштиришга қара-
тилган таклифларни 
умумлаштириш ва 
Конституциявий 
комиссияга тақдим 
этиш бўйича O‘zLiDeP 
Сиёсий Кенгаши 
Ижроия қўмитаси 
қошида алоҳида 
Ишчи гуруҳлар фао-
лият кўрсатяпти.

Мамлакатимиз-
нинг ҳар бир ҳудудида-
ги партия кенгашлари 
қошида конституци-
явий ислоҳотларни 
кенг тарғиб қилиш 
мақсадида камида 
5 нафар аъзодан ибо-
рат тарғибот гуруҳла-
ри шакллантирилгани 
ҳам O‘zLiDeP тузилма-
ларининг бу муҳим жа-
раёнида фаол иштирок 
этаётганини яққол кўр-
сатиб турибди.

Бош қомусимизга 
ўзгартиш ва қўшимча-
лар киритиш зарура-
ти негизида нафақат 
партиянинг бир мил-
лион икки юз мингга 
яқин аъзолари, балки 
аҳоли кенг қатламла-
рининг манфаатлари 
мужассамдир. Шунинг учун 
ҳам маҳаллаларда, таълим 
муассасаларида, тадбир-
корлик субъектларида, бо-
шланғич партия ташкилотла-
рида ташкил этилаётган очиқ 
мулоқотлар ва давра суҳбат-
ларида бу жиҳатга алоҳида 
эътибор қаратилмоқда.

Ишчи гуруҳлари уюшти-
раётган тадбирларда Янги 
Ўзбекистон Тараққиёт стра-
тегияси миллий ривожла-
нишимизнинг янги босқи-
чини бошлаб берганлиги, 
“инсон – жамият – давлат” 
деган тамойил устувор бўл-
ганлиги, бугунги улкан ўз-
гаришлар мамлакатимизда-
ги ўрта синф нинг асосини 
ташкил қилувчи сиёсий куч 
электорати манфаатлари-
га ҳам тўла мос келишлиги 
лозимлиги қайта-қайта қайд 
этилаётир.

“Ўзбекистон Респуб-
ликаси Конституциясини 
такомиллаштириш бўйи-
ча таклифларни тайёрлаш 

ҳамда Конституцияга ўз-
гартиришларни аҳоли-
га етказишда O‘zLiDeP 
фаол ларининг иштироки” 
мавзусидаги республика 
миқёсидаги давра суҳбатида 
ҳам кутилаётган ўзгаришлар-
нинг мазмун-моҳияти хусуси-
да атрофлича сўз юритилди. 

Тадбирда “Инсон – жа-
мият – давлат” тамойили-
ни миллий қонунчилигимиз 
ва ҳуқуқий амалиётимизда 
мус таҳкамлаш йўналишида-
ги вазифалар”, “Фуқаролик 
жамияти институтларининг 

ўрни ва мақомини конститу-
циявий жиҳатдан мустаҳкам-
лашнинг устувор йўналиш-
лари”, “Ёшлар соҳасидаги 
давлат сиёсати, уларни ҳар 
томонлама қўллаб-қувват-
лаш, ҳуқуқ ва бурчларини 
конституциявий даражада 
мустаҳкамлаш” мавзулари-
да Конституциявий комиссия 
аъзоларининг, Олий Мажлис 
Қонунчилик палатаси депу-
татларининг маърузалари 
тингланиб, O‘zLiDeP ҳудудий 
кенгашлари фаолларининг 
таклиф ва мулоҳазалари 
эшитилди.

Ҳақиқатан ҳам, сўнгги 
йилларда мамлакатимиз-
да давлат ва жамият ҳа-
ётининг барча соҳаларида 
амалга оширилган демокра-
тик ислоҳотлар натижаси-
да Янги Ўзбекистонни бар-
по этишнинг мустаҳкам 
сиёсий-ҳуқуқий, ижтимоий- 
иқтисодий, илмий-маъри-
фий ва маънавий-маданий 
асослари яратилди. Бугунги 
кунда эса мамлакатимиз-

да амалга оширилаётган 
шиддатли ислоҳотларни из-
чиллик билан давом этти-
ришда ҳуқуқий пойдеворни 
янада мустаҳкамлаш тақо-
зо этилмоқда. Мустақиллик 
йилларида мамлакатимиз-
да эришилган ютуқ ва катта 
ўзгаришларнинг мус таҳкам 
пойдевори бўлиб келган 
Конс титуциямизни жамия-
тимиздаги бугунги  реал 
воқеликка, янада улкан мар-
раларга, шиддатли ислоҳот-
лар ўзанига мослаштириш 
замоннинг долзарб тала-

бларидан биридир. Боиси, 
Ўзбекис тон тараққиётининг 
ҳозирги босқичида илгари 
сурилаётган, моҳиятан мут-
лақо янги вазифалар, эзгу 
мақсадлар, умидбахш инти-
лишлар – шунга мос конс-
титуциявий-ҳуқуқий макон 
яратилишини зарурат қилиб 
қўймоқда. Қолаверса, асо-
сий қонунни бугунги кун та-
лабларидан келиб чиққан 
ҳолда такомиллаштириш 
O‘zLiDeP сиёсий платформа-
сига ҳамоҳангдир.

Эндиги барча саъй-ҳа-
ракатлар, мухтасар айтган-
да, инсон қадрини юксалти-
ришга қаратилган экан, Бош 
қомусимизга киритиладиган 
ўзгартишлар негизида ҳам 
Ўзбекистонда кечаётган ис-
лоҳотлар моҳиятини белги-
ловчи улуғвор ғоя - “Инсон 
қадри учун” шиори яққол 
ифодаланиши лозим.

 Насимжон АЛИМОВ,
O‘zLiDeP Сиёсий таълим 

маркази раҳбари

Бухоро шаҳридаги  
“Малика Султон” зардўз-
лик ва ҳунармандчилик 
марказида  “Ишбилармон 
аёл” кўрик-танлови бўлиб 
ўтди. Унда иштирокчи-
лар  ўз фаолиятида тад-
биркорлик ва фермерликни 
ривожлантириш, хо-
тин-қизлар учун қўшимча 
иш ўринлари яратиш ва 
уларнинг жамиятдаги 
фаоллигини янада ошириш 
борасида ишлаб чиққан 
лойиҳалари ва маҳсулотла-
рини  тақдим этишди. 

O‘zLiDeP Сиёсий Кенгаши 
Ижроия қўмитасининг раиси 
Актам Хаитов  тадбирни очиб 
берар экан, мамлакатимизда 
кичик бизнес ва хусусий тад-
биркорликни ривожлантиришга 
аёллар ҳам салмоқли ҳисса қў-
шаётгани, партиявий лойиҳалар 
ижросида уларнинг ҳам  ўрни ва 

ҳиссаси борлигини айтиб,  қат-
нашаётганларга муваффақият-
лар тилади.

Бир-биридан чиройли ва 
сифатли маҳсулотлар кўргаз-
маси кўрган кўзни қувонтирди, 
десак муболаға эмас. Ўз навба-
тида, бу ранг-баранглик улар-
нинг танловга ўзгача тайёр-
гарлик кўришганини билдириб 
турарди. 

Шу куни ҳеч ким норизо 
кетмади. Фаол иштирокчилар 
турли номинациялар бўйича  
диплом ва эсдалик совғалар 
билан тақдирланди. 

Хусусан: “Қишлоқ-
ни  ижтимоий  ривожланти-
ришда фаол лик кўрсатган 
фермер аёл” номинацияси 
“Баноаз текстил” МЧЖ раҳ-
бари,  “Меҳнат шуҳрати” 
ордени соҳибаси  Маҳтоб  
Адиловага, “Йилнинг мурув-
ватли ишбилармон аёли” но-
минацияси “Малика Султон” 
оилавий корхонаси раҳба-
ри  Юлдуз Раҳимовага, “Энг  

ёш, фаол аёл тадбиркор” 
номинацияси “Саодат тикув 
уйи” МЧЖ раҳбари  Саодат-
хон Садиллоева, “Замона-
вий ташаббускор  аёл” но-
минацияси бўйича ғолиблик 
эса “Аҳолига сайёр  сервис 
ва консалтинг хизмат кўрса-
тиш”  МЧЖ раиси Шаҳноза 
Жўраевага  топширилди.  

Таъкидлаш жоизки, 
уларнинг барчаси O‘zLiDeP 
Бухоро шаҳар кенгаши “Аёл-
лар қаноти” фаолларидир. 
Ғолиблар ушбу кўрик-тан-
ловнинг  вилоят босқичида 
иштирок этиш ҳуқуқини қўл-
га киритишди.

– Бундай кўрик-танловлар 
бизга янги ютуқларни қўлга ки-
ритиш, ҳамкасбларимиз билан 
ўзаро тажриба алмашиш, фао-
лиятимизга замонавий ишлаб 
чиқариш тажрибаларини жо-

рий этишга ўргатади, –  дейди 
кўрик-танлов ғолибларидан 
бири Маҳтоб Адилова.  
– Эл-юр тимиз дастурхонини 
янада тўкин қилиш корхонамиз 
меҳнат жамоасининг асосий 
мақсадига айланган. Иссиқхо-
намизда етиштирилаётган по-
мидор ҳосили ҳажмини янада 
кўпайтириб, янада самарали иш 
олиб боришга қарор қилдик.

Тадбир доирасида пар-
тия масъуллари, кўрик-танлов 
иштирокчилари бухоролик та-
ниқли зардўз, партия фаоли 
Махфуза Салимова ташкил эт-
ган “Малика Султон” зардўзлик 
ва ҳунармандчилик маркази иш 
фаолияти билан ҳам яқиндан 
танишишди.

Гавҳар ЭШОНҚУЛОВА,
ЎзЖОКУ талабаси

Хотин-қизлар 
тадбиркорлигини 
янада ривожлантириш 
ва оммалаштириш 
мақсадида ташкил 
этилган “Ишбилармон аёл” 
кўрик-танловининг 
Дўстлик тумани босқичи 
ўтказилди.

“Шоҳжаҳон” тадбиркор-
лар мажмуасида  бўлиб ўтган 
танловда тадбиркор ва  фер-
мерлар иштирок этишди. Кўп-
чилик аёлларнинг тақдимот 
ишларидан сезиш мумкинки, 
бу ҳудудда асосан тикувчилик 
ва қуроқчилик ривожланмоқда!  
35 нафар хотин-қиз қатнашган 
беллашувда 30 та иш ўрни ярат-
ган якка тартибдаги тадбиркор  
Зуҳра Йигитова биринчи ўринга 
муносиб деб топилди ва вило-
ят босқичига йўлланмани қўлга 
киритди.  

Иккинчи ўринга  “Манас-
лик чеварлар” МЧЖ раҳбари 
Матлуба Қаландарова, учинчи 
ўринга  эса “Бунёдкор тикувчи 
қизлари”  МЧЖ раҳбари  Гулҳаё 
Шоҳимардонова лойиқ кўрил-
ди.  Яна 5 нафар иштирокчи 
турли номинация бўйича шоҳсу-
пани банд этди.

Бу йилги танловда ишти-
рокчиларнинг маҳсулотлари 
аввалги йилларникидан-да си-
фатли ва турли-туман бўлди, 
– дейди O‘zLiDeP Жиззах ви-
лояти кенгаши “Аёллар қано-
ти” раҳбари Саида Умаралиева. 

– Ўзаро тажриба, фикр ал-
машиш майдонига айланган 
кўрик-танлов сўнгида ғолиб ва 
совриндорларга партия туман 
кенгашининг эсдалик совғала-
ри, дипломлар топширилди. 

Гулшаной АЛИЖОНОВА, 
ЎзЖОКУ талабаси 

“ТАШАББУСЛИ БЮДЖЕТ”:“ТАШАББУСЛИ БЮДЖЕТ”:

МУЛОҲАЗАТАҲЛИЛ

КЎП ОВОЗ ЙИҒИШ...
МАСАЛАГА ЕЧИМ ЭМАС 

Эътибор берганмисиз, қаердаки, аҳил-
лик, ҳамжиҳатлик бўлса, ўша ерда унум, бара-
ка бўлади. Чунки яхшиларга хос бу сифатлар  
барча самарали ишларнинг  дебочаси.

Молия вазирлигининг “Ташаббусли бюд-
жет” лойиҳаси  мавжуд муаммоларни ҳал қи-
лиш учун бир ёқадан бош чиқариб, якдиллик 
билан ҳаракат қила оладиган маҳалла аҳлига 
жуда қўл келди. Айнан фуқаролар ўз ташаб-
буслари ғолиб чиқиши учун астойдил ҳаракат 
қилишди. Ҳамқишлоқларини, маҳалладошла-
рини фаолликка ундашди.

– Қишлоғимизнинг ички йўллари ёзда тиз-
за бўйи чанг, қишда кириб бўлмас лой бўлиб, 
узоқ йиллар одамларни қийнаб келди, – дейди 
Истиқлол қишлоқ фуқаролар йиғини ҳудуди-
даги Чапарашли қишлоғида яшовчи ташаббус-
кор йигит Жамшид Кўкиев. – “Ташаббусли 
бюджет” лойиҳасини эшитиб, қишлоғимизда-
ги ички кўчаларини асфальт қилиш лойиҳаси-
ни киритдик.  Лойиҳамиз 3549 та овоз тўпла-
ди. Сал мақтаниб қўяй, бу туманимиздаги энг 
кўп овоз тўплаган лойиҳалардан бири бўлди. 
Насиб қилса, йиллар давомида одамларни 
қийнаб келаётган муаммо ечимини топадиган 
бўлди...

2022 йилнинг февраль-март ойлари-
да ўтказилган “Ташаббусли бюджет” жара-
ёнида Жиззах вилояти бўйича жами фуқа-
ролар томонидан 3 747 та лойиҳа илгари 
сурилиб, 2 395 таси ишчи комиссия томони-
дан саралаб олинган ҳамда ушбу лойиҳалар-
га 295,7 мингта  овоз берилган.

“Ташаббусли бюджет” жараёнлари якун-
ларига кўра амалга ошириш қиймати 57,4 млрд 
сўмни ташкил этган 91 та лойи ҳа ғолиб деб то-
пилган.

2022 йилда ўтказилган жараён натижа-
ларига кўра ғолиб деб топилган лойиҳаларни 
амалга ошириш юзасидан қисқа муддатларда 
буюртмачи ташкилотларни аниқлаш бўйича 
ҳар бир туман ва шаҳар ишчи комиссия томо-
нидан манзилли рўйхатлар шакллантирилиб, 

халқ депутатлари туман (шаҳар) кенгашларига 
тасдиқлаш учун киритилган.

– Жорий йил 1 февралдан 22 февралга 
қадар openbudget.uz веб сайти орқали мав-
жуд маҳаллий муаммоларни бартараф этиш 
мақсадида туманда истиқомат қилувчилар 
учун аҳамиятга эга бўлган жами 270 та таклиф 
билдирилди, – дейди  Зомин туман молия бў-
лими мутахассиси Диёр Юлдашев. – 23 фев-
ралдан 4 мартга қадар ушбу таклифларнинг 
барчаси модерациядан ўтказилиб, натижада 
131 та ташаббус овоз бериш учун қабул қилин-
ди.  Якунда 6 та ташаббус ғолиб деб топилди. 
Жумладан,   “Истиқлол” ҚФЙ Чапарашли қиш-
лоғи ички кўчаларини асфальт қилиш – 3549 
та, ушбу ҚФЙ Жарқишлоқ қишлоғи 55-мак-
табга олиб борувчи ички кўчаларини асфальт 
қилиш – 2264 та, “Ш.Рашидов” МФЙ Наврўз 
кўчасини асфальт қилиш – 2094 та, “Гулшан” 
ҚФЙ Гулшан қишлоғи Бегойим ва Мироншоҳ 
кўчаларини асфальт қилиш – 1745 та, “Халқ-
обод” МФЙ Бўстонлиқ кўчасини асфальт қи-
лиш – 1348 та, “Бешкуби” ҚФЙ Увол қишлоғи 
ички кўчаларини асфальт қилиш – 1283 та овоз 
тўп лаган.

Юқоридаги  таклифларни амалга оши-
ришнинг аниқланган қиймати 6002,4 млн. 
сўмни ташкил этади. Жамғармада ҳозирги 
кунда 6168,4 млн. сўм маблағ мавжуд. Ғолиб 
таклифларни амалга ошириш учун барчаси-
га ҳисобрақамлар очилган ва маблағлар мо-
лиялаштириб берилган. Ҳозирги кунда йўл-
ларни жорий таъмирлаш учун ғолиб бўлган 
таклифларга лойиҳа- смета ишларини ишлаб 
чиқиш ва пудратчини танлов асосида танлаб 
олиш жараёни кетмоқда. Йўлларни жорий 
таъмирлаш ишлари учун Зомин туман ободон-
лаштириш бошқармаси буюртмачи ташкилот 
этиб белгиланган.

ҒОЛИБЛАР ШОДМОН, 
МАҒЛУБЛАР ЭСА...

Булоқбоши туманида “Ташаббусли 
бюджет” дастурининг 1-босқич жараёнла-
рида фуқаролар томонидан билдирилган 

таклифларни молиялаштириш учун жами 
4 миллиард 35,8 миллион сўм миқдоридаги 
маблағ йўналтирилди.

“Очиқ бюджет” ахборот порталига келиб 
тушган жами 156 та таклиф ишчи гуруҳ томо-
нидан тегишли тартибда кўриб чиқилгач, улар-
нинг 67 таси рад этилиб, қолган 89 таси учун 
овоз бериш жараёнлари ўтказилди. Мазкур 
жараёнларда 1-босқич учун ажратилган маб-
лағлар доирасида якуний натижаларга кўра 
“Барлос” МФЙ Бозорхидирша кўчасининг 2 
километр қисмини, “Боймаҳалла” МФЙ Олтин 
мерос кўчасини, “Хонтепа” МФЙ, Иттифоқ кў-
часининг 1,3 километр қисмини, “Учкўча” МФЙ 
Ҳамроҳ кўчасини ҳамда Тошкечик маҳалласи 
Замон кўчасининг 1,4 километр қисмини ас-
фальтлаш бўйича таклифлар ғолиб деб то-
пилди. Айни вақтда туман ободонлаштириш 
бошқармаси томонидан таклифларда кўрса-
тилган тадбирларни амалга ошириш мақса-
дида лойиҳа-смета ҳужжатларини тайёрлаш 
ишлари амалга оширилмоқда.

***
Улуғнор туманида ҳам маҳаллий бюд-

жет маблағларини жамоатчилик фикри асо-
сида ғолиб бўлган тадбирларга йўналтириш 
бўйича тизимли ишлар белгиланган. Хусусан, 
2022 йилнинг 5 март кунидан 1 апрель кунига 
қадар “Очиқ бюджет” порталида фуқаролар 
томонидан билдирилган таклифларга  овоз 
бериш жараёнлари ўтказилди. Мазкур жа-
раёнларда жами 9 та таклиф ғолиб топилди. 
Жумладан, 12-умумтаълим мактаби иссиқ-
лик тизимини таъмирлаш, “Сариқ-сув” МФЙ 
кириш қисмига Арка ва ёритиш чироқлари-
ни ўрнатиш, 9-умумтаълим мактаби иссиқ-
лик тизимини таъмирлаш, туман маданият ва 
аҳоли дам олиш маркази томошалар залини, 
“Нуробод” МФЙ биносини таъмирлаш ва Хо-
вустол қишлоғининг 1500 метр ички йўлини 
шағаллаштириш, туман спорт мактабининг 
мини-футбол стадиони атрофига прожектор 
ўрнатиш ва марказий ўйингоҳни таъмирлаш, 
кириш қисмига стелла ўрнатиш, 15-умумтаъ-
лим мактабини қўрғон девор билан ўраш, қо-

ровулхона қуриш, ички йўлларни барпо қи-
лиш, қўшимча тўгараклар қилиш учун хоналар 
қуриш ҳамда уларни стол, стул ва доска билан 
таъминлаш, мактабнинг эшик-ромлари ҳамда 
том қисмини таъмирлаш, туман тиббиёт бир-
лашмасига қарашли “Иминов” оилавий шифо-
корлик пунктини қўрғон девор билан ўраш, 
ҳожатхона, кўмирхона иссиқлик тизимини 
таъмирлаш, 7-умумий ўрта таълим мактабида 
спорт зали барпо қилиш ҳамда қўшимча бино-
да реконструкция ишларини амалга ошириш 
бўйича таклифлар долзарб ҳисобланиб, энг 
кўп овоз тўплаган. Ушбу таклифлар манзилли 
рўйхатга асосан туман кенгашининг навбатда-
ги сессиясида муҳокама этилиб, маблағларни 
сарфлаш юзасидан кенгашнинг тегишли қаро-
ри қабул қилинди. 

***
 Олтинкўл туманида “Ташаббусли бюд-

жет” жараёнининг 1-мавсуми учун жами 

4 миллиард 368 миллион 300 минг сўм ажра-
тилган. 

Мазкур бюджетга тақдим этилган 161 та 
таклифнинг 53 таси ишчи гуруҳ томонидан му-
айян сабабларга кўра  бекор қилинди, 108 та 
таклиф овоз бериш босқичига ўтказилди. 

Жараённинг 5 мартдан 1 апрелга қадар 
давом этган 3-босқичи (овоз бериш)да энг кўп 
овоз тўплаган 9 та ташаббус ғолиб деб топил-
ди. Чунончи, “Бўстон” МФЙ Ёғду кўчасининг 
2,3 километр қисмини асфальтлаш, 45-ихти-
сослаштирилган  мактаб-интернат ўқув  би-
носини жорий таъмирлаш, 42-мактаб ошхона 
биносини стол-стул билан таъминлаш, “Гул-
боғ” МФЙда 5 километр ичимлик суви тар-
моғи тортиш, “Марказ” МФЙдан “Қўштепа” 
МФЙ (Балиқчи чегараси)гача ёритиш тизими 
ўрнатиш, “Иттифоқ” МФЙ Саховат кўчасини 
1 километр қисми ҳамда Нурли ҳаёт кўчаси-
нинг 0,7 километр қисмини, “Айрончи” МФЙ 
Обод кўчасининг 300 метр қисмини, “Сарой-1” 

МФЙ Мустақиллик кўчасининг 1,5 километр 
қисмини асфальтлаш, “Сарой” МФЙ ҳудуди-
даги қабрис тон атрофини девор билан ўраш 
таклифлари ижроси учун амалий ишлар бош-
лаб юборилди.

“Ташаббусли бюджет” жараёнининг 
2-мавсумини июль ойида амалга ошириш ре-
жалаштирилган бўлиб, ушбу жараён учун ту-
маннинг маҳаллий бюджет параметрларида 4 
миллиард сўмдан ортиқ маблағ ажратилган.

***
Кўриб турганингиздек, лойиҳа доира-

сида бўлаётган ўзгариш ва янгиланишлар 
талайгина. Ютуқлар ўзимизники. Биз сўзи-
миз аввалида қаламга олинган масалалар 
ижобий ечим топади деган умиддамиз. 

Зилола РАҲМОНОВА,
Баҳром МИРЗАҚОБИЛОВ,

“XXI asr” мухбирлари

Аввало шуни алоҳида таъкидлаш жоиз: “Ташаббусли бюджет” – халқ иштироки, унинг овози ҳисобга олинадиган жуда хайрли, оқилона лойиҳага 
айланаётгани ҳақиқат. Буни инкор қилиб бўлмайди ҳам. Чунки мақсад эзгуликка қаратилган. Қолаверса, халқни рози қилиш билан боғлиқ бу каби 
савобли ишлар самараси аллақачон мамлакатимизнинг деярли кўпгина ҳудудларида  сезила бошлади ҳам.

Хўш, бу истиқболли лойиҳани аниқ ва пухта амалга ошириш учун яна нималар қилиш керак, деган ҳақли саволлар юртдошларимизни ўйлан-
тираётгани сир эмас. Очиғини тан олиш керакки, айрим ҳолатларда камчиликлар ҳам  учрамоқда. Масалан, кўпчилигимиз гувоҳ бўлдикки, яқинда 
Олий Мажлис Қонунчилик палатаси депутати, асли касби журналист Гулбаҳор Саидғаниеванинг ҳудудлардаги ўрганишларга асосланиб ушбу лойиҳа 
бўйича билдирган фикрлари, таклифлари халқимизда жиддий қизиқиш уйғотди. Биргина сохта овозлар тўпланишининг ўзи жуда катта муаммо экан-
лиги нуфузли минбарда айтилди ҳам. Бундан ташқари, мамлакатимизнинг чекка ҳудудларида овоз тўплаш жараёнини ташкил этишда интернетнинг 
суст ишлаши, тармоқдаги узилишлар ҳам эътиборга олиниши лозим бўлган масалалардан бири эканлиги ошкора таъкидлаб ўтилди. Ёки аҳолиси 
икки минг кишига етмайдиган ҳудудларнинг ушбу лойиҳада иштироки қай тартибда ўтиши очиқ қолаётган саволлардан эди.

Ваколатли мутасаддилар эса ушбу лойиҳадаги нуқсонлардан кўз юммасдан, аксинча, уларни имкони борича холисона, тезроқ бартараф этиш 
учун амалий ҳаракат қилишлари лозим. Акс ҳолда, масъуллар халқнинг ва ноибларнинг юқоридаги каби саволларию таклифларга Олий Мажлис 
Қонунчилик палатаси Спикери Нуритдинжон Исмоилов ижрочиларга эслатиб ўтганидек, керак бўлса, кўпгина жавоб беришига тўғри келаверади...

Барибир катта-кичик камчиликлар учраётганига қарамай, ҳудудларда ушбу лойиҳа асосида олиб борилаётган эзгу ишлардан ўқувчиларимизни 
хабардор этиб бориш учун биз Жиззах ва Андижон вилоятлари мисолида кузатувларимизни давом эттирамиз.

Кечагина 17 ёшга тўлган, юз-кўз-
ларидан болалик нафаси кетмаган, 
мактабни ҳам тамомламаган қиз-
нинг унаштирилганини, икки ойдан 
сўнг тўйи бўлишини эшитиб, жуда 
ҳайрон қолдим. 

Ота-оналар қиз узатишга нега бунча шо-
шилаётганига ақлим етмайди. Ахир навниҳол-
нинг тўйи бўлди дегани, у энди бир уйнинг бе-
каси, фарзандлар онаси  бўлади дегани-ку?! 
Ахир у ҳали ўзи бола бўлса, қандай қилиб 
бунча масъулиятли вазифани уддалай олиши 
мумкин? Масалан, ёш оилаларнинг фарзанд 

кўрмагани ёки рўзғор ишини уддалолмаётга-
ни сабабли қанчадан-қанча  оилалар ажралиб 
кетаяпти. 

Маълумки, бола тарбияни, билимни би-
ринчи бўлиб онадан олади. Ота-оналарнинг 
турмушга бериш иштиёқи важидан қизлар-
нинг айни олий таълимга қадам қўядиган, 
севган касбини эгаллаши учун интилаётган 
вақтида ўқишига қаршиликлар бўлиши – улар-
нинг орзуларини чилпарчин қилибгина қўй-
май, бўлажак салоҳиятли кадрдан жамиятни 
мосуво этиш  ҳамдир аслида.  

Қиз бола – бўлажак  она, шундай экан у 
билимли, ақлли, ҳар  жиҳатдан етук бўлишга 
интилиши, ўзига ишончини юксалтириши ке-
рак. Амир Темур бобомиз ўғилларидан бири-
га насиҳат қилаётиб: “Агар фарзандинг доно, 
ақлли бўлишини истасанг ўқимишли, саводли 
қиз билан турмуш қур” деган экан. 

Фарзандни тарбиялаш, зийрак қилиб 
ўстиришда онанинг вазифаси жуда ҳам кат-
та. Қизлар эртага оиласига моддий ёрдам бе-
риш истагида эмас, балки  келажакда турмуш 
ўртоғи ва фарзандларига яхши маслаҳатгўй 
бўлиши учун ўқимишли, саводли бўлиши ке-
рак. Шу ниятда унинг олий таълимга ўқишига 
қаршилик қилаётган, “қиз боласан” дея орзу- 
истакларига чеклов қўядиган акалар, оталар 
бу ҳақда кенгроқ ўйлаб, мулоҳаза юритсалар 
фойдадан ҳоли бўлмасди.  Ундайларга қара-
та шундай дегим келади: “Зурриёдингизнинг 
бахтли бўлишини ва келажак авлодингиздан 
фахрланишни истасангиз илм олишга  интила-
ётган қизларингизга тўсиқ бўлманг ва имко-
ният эшикларини очинг!” .

Гулшаной АЛИЖОНОВА,
ЎзЖОКУ талабаси  

Ўзбекистон давлат жаҳон тиллари университети томонидан 2004 йил В№ 152478 рақами билан 
Рахимова Мухаббат Ха санова номига берилган диплом йўқолгани маълум қилинади.

ЭЪЛОН

“Ёшлар дафтари”дагилар “Ёшлар дафтари”дагилар 
ерни гуллатяптиерни гуллатяпти

Урганч туманида қишлоқ хўжа-
лигида олиб борилаётган ишларни 
яқиндан кузатиш мақсадида пресс-
тур ташкил қилинди. O‘zLiDeP 
Хоразм вилоят ва туман кенгаши 
ҳамкорлигида уюштирилган мазкур 
тадбирнинг дастлабки манзили  
Юқори Жирмиз маҳалласи бўлди. 
Партия масъуллари, маҳалла 
етакчиси, ҳоким ёрдамчиси ва 
фаоллар “Ёшлар дафтари”га кир-
ган Гўзал Ваисованинг фаолиятини 
кузатишди. 

Гўзалхон кимошди савдоси орқали ўз 
ерига эга бўлгач, 12 сотих майдонга картош-
ка, пиёз, бодринг, кунгабоқар ва дуккакли 
экинлар экибди.  Бугун улар ҳосилга кирган. 
Иккинчи  экинга кузги сабзи ва булғор қа-
лампирини режалаштирмоқда. Етиштирган 
ноз-неъматларининг рўзғоридан ортганини 
бозорга ҳам чиқармоқда. Оиласига бинойи-
дек даромад келмоқда.

“Ёшлар дафтари”даги Севара Исмои-
ловага ҳам ўтган йили ер берилган эди. Се-
вара ернинг умрини ўтказмади, дарҳол ишга 
киришди. Мана, қовун-тарвуз дейсизми, кун-

габоқар нақ хосилга кирган. Қовуннинг ёқим-
ли бўйи саёҳатчиларнинг димоғига урилгач, 
унинг меҳнатига яна бир карра “балли” де-
йишди ва навбатдаги манзилга йўл олишди.

Маҳалла фаоли, тадбиркор Темур 
 Бобоев эса балиқ етиштиришни йўлга қўй-
ибди. Банкдан 33 миллион имтиёзли кредит 
олиб иш бошлаган. Хоразм балиқлари, айниқ-
са, мойбош, пёстр ва  сазандан тайёрланган 
таомлар мазаси ҳамда парҳезбоплиги,  фой-
дали озуқаларга бойлиги билан машҳур.  Сай-

ёҳлар ҳам улардан тановул қилмасдан кет-
маслиги шундан. Тадбиркор ҳам айни кунда  
урганчликларнинг балиққа бўлган эҳтиёжини 
қондиришда ҳисса қўшаётганидан хурсанд. 
Келаси йили фаолиятини янада кенгайтириб, 
ишчилари сонини ҳам оширмоқчи. 

Шаҳноза ЯКУБОВА, 
O‘zLiDeP Хоразм вилоят кенгаши 

Ёшлар ва бизнес тузилмалар 
бўлими мудири

Қизингизнинг орзуларини Қизингизнинг орзуларини 
чилпарчин қилмангчилпарчин қилманг

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Озод РАЖАБОВОзод РАЖАБОВ

1 2 3 4 5 6Таҳрир ҳайъати:Таҳрир ҳайъати:

Бош муҳаррир Бош муҳаррир 
Норқобил ЖАЛИЛОВ Норқобил ЖАЛИЛОВ 

ТелефонларТелефонлар:: 
қабулхона – қабулхона – 
71 215-63-80 71 215-63-80 
(тел./факс).(тел./факс).

Обуна ва реклама Обуна ва реклама 
бўлими – бўлими – 

71 255-68-50.71 255-68-50.

“XXI asr” ижтимоий-сиёсий газетаси “XXI asr” ижтимоий-сиёсий газетаси 
Ўзбекистон Матбуот ва ахборот Ўзбекистон Матбуот ва ахборот 

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик “Шарқ” нашриёт-матбаа акциядорлик 
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида Газета офсет усулида, А-2 форматида 
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 651 Адади: 4313Буюртма рақами: Г – 651 Адади: 4313
Электрон обуна – 1338Электрон обуна – 1338

Баҳоси келишилган нархда.Баҳоси келишилган нархда.

Топширилди – 19:30Топширилди – 19:30

Газета таҳририят компьютер марказидаГазета таҳририят компьютер марказида
терилди ҳамда дизайнерлартерилди ҳамда дизайнерлар

Элёржон Неъматов,Элёржон Неъматов,
Маъруфжон РаҳмоновМаъруфжон Раҳмонов

саҳифалади.саҳифалади.

Таҳририятга келган қўлёзмалар тақриз Таҳририятга келган қўлёзмалар тақриз 
қилинмайди ва муаллифларга қилинмайди ва муаллифларга 

қайтарилмайди.қайтарилмайди.

© “XXI asr”дан олинган маълумотларга манба © “XXI asr”дан олинган маълумотларга манба 
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи Муаллифлар фикри таҳририят нуқтаи 

– Собир ака, ота юрт, она Ватанга 
хуш келибсиз?

– Ташаккурларим бўлсин сизларга!

– Хўш, бу галги ташрифингиз 
нечанчиси энди?

– 33-бора келишим, биродар. Икки марта 
советлар ҳукмронлиги пайтида зўрға рухсат 
олганман. Раҳматли бобомиз Асомиддинхў-
жа ва бувимиз, падари бузрукворимиз Хол-
муҳаммадхўжа ҳамда волидаи муҳтарамамиз 
Улуғпошша умрларининг сўнгги лаҳзасига қа-
дар Ватан, Ватан деб юрак бағри тўлиб, кўз-
ларида ёш билан ўзга элларда дунёдан ўтиб 
кетди. Сўнгги васиятларида ҳам “Ўғлим, жи-
гарбандим, токи танангда жонинг бор экан, 
она тилингни унутма, юртга талпин, Ўзбекис-
тонга қайт!” дея нола қилганлар. Озгина фур-
сат топсам бўлди, шукрки, ҳали ҳам соғлиғим-
дан шикоят қилмайман, дарров Ватанга қанот 
боғлаб учиб келаман.

— Кўнглингизга олмасангиз, 
айтаман бир гапни...

– Бажонидил!

– 92 ёшдасиз, салкам бир аср умр 
дегани. Кўз тегмасин, ҳалиям тетик 
ва бардамсиз. Масалан, бизда 70 га 
етиб-етмаган, ҳатто сизнинг ўғлингиз 
тенги баъзи қариялар уйдан чиқмай-
ди, гоҳи асаби чатоқ, гоҳи саломат-
лигидан нолийди, сиз эса дунёни 
кезиб юрибсиз. Бунча кучни қаердан 
оляпсиз ё бирор сир-синоати борми?

– Худойимга шукр, Ўзи қўллаяпти, куч-
қуд рат беряпти. Лекин мени суяб, тиргак бў-
либ турган куч, биласизми нима, бу она тупроқ 
соғинчи, Ватанга бўлган меҳр-муҳаббат! Била-
ман, айримларга бу гапларим баландпарвоз, 
эриш туюлар. Лекин бор ҳақиқат шу!

– Хорижда юрган баъзи бир 
ватандошларимизнинг сиз кўзда ёш 
билан таъкидлаётган ана шу муқад-
дас туйғуга ошно бўлиб яшаётганига 
андаккина шубҳам ҳам йўқ эмас-да, 
Собиржон ака!

– Кўрдингизми, худди менинг кўнглимда-
ги иштибоҳни айтдингиз сиз ҳам. Тўппа-тўғри. 
Сабаби, турли тақдир ўйинлари туфайли она 
Туркистондан чиқиб кетганлар орасида менга 
ўхшаб ёши 80-90 га бориб қолган айрим қондо-
шларимнинг йўриғи бўлак: улар учун Ватан улуғ 
бир маъвога ўхшайди. Негаки, ота-боболари, 
она-бувилари менинг аждодларимдек бир кафт-
гина юрт тупроғига зор бўлиб ўтишган. Буларни 
мен ҳақиқий ватансеварлар дейман. Кейинги-
лар-чи? Бу тоифадагилар ҳам ҳар хил сиёсий, 
ижтимоий сабаблар туфайли хорижга чиқиб кет-
ган. Кўплари билан учрашганман, гаплашганман, 
аммо улар орасида ҳам қарашлари, мафкураси 
турфа хилдагилари кўп. Ватан, Туркистон, Ўзбе-

кистон десангиз, энсаси қотадиганлари ҳам йўқ 
эмас. Гўёки бундайлар учун ер юзининг истал-
ган нуқтаси Ватан. Йўқ, жигарим, аввало, сенинг 
авлод-аж додинг кўз очган, киндик қони томган 
замин муқаддас ва тиллоларга топилмайдиган 
бойлик, десангиз кулиб қўяди. Жаҳлим чиқади 
шундайларни кўрсам. Булар роботга ўхшаган 
темирюрак одамлар. Демак, билингки, ҳиссиёт 
ўлиб боряпти. Даҳшатли кўргилик эмасми бу? 
Майли, ҳаммаларининг бошлари омон бўлсин, 
фақат ҳеч кимнинг қисматига ватансизлик деган 
қора тамға босилмасин. Оллоҳ асрасин!

– Ана энди ўтмишга қайтсак, 
шунча ўлмас хотираларни қандай 
эслаб қолгансиз? 

– Ақлимни танибманки, мусофирликда-
ман ахир, оиламиздаги катталардан фақат 
юрт қад ри, миллат озодлиги, туркий халқлар 
тарихи ҳақида ҳикоялар эшитиб улғайдим. 
Ҳозир менинг қарийб 70-80 йил бурунги воқе-
а-ҳодисотлар билан боғлиқ хотираларимни 
эшитган ёшлар ишонмайди. Наҳотки, шунча 
азобу уқубатлар, талотумларни кўрган одам 
қандай қилиб бир аср умр кўриши мумкин, деб 
ҳайратланиб савол беради. Ўлмаган қул яшай-
верар экан-да. Биз кўрган кунлар одам бола-
сининг тушларига кирмасин деб дуо қиламан.

Тарихни ўзгартириб, тузатиб бўлмайди, 
тўғрими? Менинг сардафтаримни очиб қўй-
дингиз, энди сизга яна бир сирни очайин: бу 
гапни мақтаниш учун айтмаяпман, нотўғри ту-
шунманг тағин. Айтишларича, оппоқдадамиз 
Асомиддинхўжа мингбоши Фарғона водий-
сида таниқли шахслардан бири бўлган. Яъ-
ни истиқлол даврига келибгина тан олинган 
миллий озодлик ҳаракатининг довруғли на-
мояндаларидан Шермуҳаммадбек, Мадамин-
бек, Нурматбек, Холхўжа каби ўнлаб инсон-
лар бизнинг Варзак қишлоғидаги ҳовлимизда 
турли машваратларга йиғилиб туришганини 
кейинчалик отамиз  айтиб берарди. Ҳатто ўша 

маҳалларда 7-8 ёшларда бўлган раҳматли 
 Кимё опамдан ҳам бу ҳақда эшитганман... 

Қачон Ватанга келсам, аввал тўғри водий-
га бораман. Тошлоқ тумани ҳудудидаги Бек-
тўпи маҳалласини, кейин Марғилондан  15-20 
чақирим узоқликда жойлашган, чор аскарла-
рига қарши курашда шаҳид бўлиб кетган неча 
юзлаб қаҳрамон боболарим, ватанпарвар ғо-
зийлар қони тўкилган Гарва, айримлар Карбо-
бо дейди, тепалигини зиёрат қиламан. 

Ҳеч эсимдан чиқмайди: 1974 йили 43 
ёшимда узоқ айрилиқдан сўнг илк марта 
 Ўзбекистонга келганимда қариндошларим-
дан мени ўша тепаликка олиб боришларини 
ўтиниб сўрадим. Нега десангиз, ота-бобола-
рим айтиб берган даҳшатли воқеаларни уну-
толмаганман-да. Борсак, бир гуруҳ одамлар 
ўша жойда лой қориб, хом ғишт қуяётган экан. 
Аянчли ҳолатни кўриб ўзимни тутиб туролма-
дим. 43 ёшларда эдим, ҳалигиларга бақира 
кетдим: “Ҳой, инсофларинг борми ўзи, бу ер-
га кимлар кўмилганини биласизларми, сенинг, 
менинг бобом, оталаримизнинг муборак ҳоки 
ётибди-ку ахир, шуларнинг руҳи ҳаққи тўх-
татинглар бу шармандали ишни!” десам, бир 
барзанги йигит чиқиб, қўлимдан маҳкам уш-
лади-да, “Кимсан ўзи, қаердан келдинг, тез 
йўқол”, – деб урмоқчи бўлди. Ўз юртимда ҳам 

мусофир эдим ўшанда, жимгина йиғлаб ортга 
қайтиб кетдим...

Бу нохуш воқеа ҳақида кўп йиллар ўтгач, 
қадрдон дўстим, таниқли журналист, ўша пайт-
лари “Ўзбекистон адабиёти ва санъати” газе-
таси бош муҳаррири бўлган Аҳмаджон Мели-
боевга айтиб бердим. У киши оғир изтиробга 
тушди ва газетада жиддий танқидий мақола 
эълон қилганидан кейин Гарвадаги бузди-буз-
дилар тўхтатилди. Ҳозир эса зиёратгоҳ бўл-
са арзийдиган тепалик кўпчиликнинг эсидан 
ҳам чиқиб кетди. Барибир ноумид эмасман, ўз 
бағрида тарих сирлари кўмилган бу табаррук 
жой қачонлардир обод бўлажак!

– Яна бир тарихий воқеа ҳақида 
айтиб берсангиз: сизлар Афғонис-
тонда муҳожиротда яшаган маҳал 
отангиз Бухородан қочиб кетган 
Амир Саид Олимхон билан кўриш-
ган экан, шу ростми?

– Рост, албатта. Бундан аввал бобомиз 
Асомиддинхўжа бошига тушган мусибатни ай-
тиб берайин. У пайтда Кобулда яшардик. Тур-
ли чақув ва туҳматлар билан аввал отамни, 
кейин бобомизни афғонлар қамоққа олиша-
ди. Ишонасизми, ҳеч кўз олдимдан кетмайди, 
отам беш йилча бўйнида занжир билан уй қа-
моғида яшади, бобомни эса заҳарлаб ўлдириб 
юборишади... 

Дарвоқе, Амир Олимхон билан учрашу-
ви ҳақида отамдан эшитганман. Айтишлари-
ча, Кобулдан ўн чақиримча узоқликдаги амир 
оиласи ва унинг ҳамроҳлари учун инъом этил-
ган Қалъаи Фотуҳ боғида яшаган. Отам билан 
кўришганида Саид Олимхон амирликда рўй 
берган талотумлар, туркийларнинг бирлаш-
магани Туркистонни парчалашга сабаб бўлиб, 
алал оқибат бу бўлиниш чор армиясига қўл 
келгани, айниқса, ўзининг амирликдаги жа-
дидлар партияси – “Ёш бухороликлар” йўлига 

ғов бўлгани, янгича ислоҳотларни умуман қа-
бул қилолмагани жиддий хатоликларга дучор 
этганини афсус-надомат билан сўзлайди...

– Собиржон ака, келинг, энди 
бугунга қайтайлик. Салкам ярим 
асрки, Туркияда яшаяпсиз. Мус-
тақиллик даврида, айтиш мумкинки, 
кейинги беш-олти йил ичида бу 
қондош давлат билан ўзаро бор-
ди-келдилар, турли соҳалардаги 
ҳамкорликларимиз янада кучайди. 
Шахсан менинг ўзим ҳам икки марта 
бу, туркий халқларни ўз бағрига 
оҳанрабо янглиғ тортгувчи гўзал 
диёрга саёҳат ва зиёратга бориб 
келдим. Хўш, сиздай бир табаррук 
ёшдаги инсон икки қардош давлат 
ўртасидаги ишончли ҳамкорлик 
алоқаларини қандай баҳолайди? 

– Гурунгимиз орасида айтдим сизга, бу 
йил она Ватанимга ўттиз учинчи марта ке-
либ кетяпман. Аёлим Ҳафизахон ҳам тўқсон-
ни қоралаб қолди. У ҳам қачон Ўзбекистонга 
бораман, десам, кўзлари мўлтираб туради, 

қанийди, соғлигим кўтарса, она тупроқни кўз-
ларимга тўтиё айлар эдим, деб хўрсинади. 
Фарзандларим эса биздан кўра жаҳонгашта-
роқ, шундоғам дунёни айланиб юрибди. Ҳар 
куни боғланиб, таассуротларимни айтиб бера-
ман. 

Меҳмоннинг келиши осон, кетиши қийин 
дейдилар-ку, шу маънода менинг юртга қадам 
ранжида қилишим қариндошларим, дўст-би-
родарларим учун ўзгача байрамга айланади. 
Авваллари озгина оворагарчиликлар бўлар-
ди, тўғрисини айтишим керак-да. Шавкат 
 Мирзиёев президентликка сайлангач, Ватан 
дарвозалари кенгроқ очилганига гувоҳман. 
Туркия билан Ўзбекистон ҳамкорлигида жу-
да кўп қўшма корхоналар очилди, туркиялик 
сармоядорлар иштирокида саноат, тўқимачи-
лик, қурилиш соҳаларига катта инвестиция-
лар киритиляпти. Ёки айни пандемия кучайган 
пайтда Туркиянинг Ўзбекистондаги элчихона-
си шафелигида “Хавфсиз туризм” лойиҳаси 
асосида юзлаб журналистлар, ижодкорлар бу 
жаннатмонанд ўлкага саёҳат қилишди. Ҳозир 
эса икки давлат ўртасида туризм ривожлан-
тириш бўйича қатор истиқболли лойиҳалар 
амалга ошириляпти.

Эътироф этсам арзийди, юртимда ўнлаб 
китобларим чоп этилди, минглаб ўқувчиларим 
бор. Қаерга борсам, қучоқ очиб кутиб олиша-
ди, иззат-икром кўрсатишади. Бундан ортиқ 
яна қандай эҳтиром керак менга. Тилагим, ик-
ки давлат ўртасидаги қардошлик, дўстлик, би-
родарлик кўприги ҳамиша мустаҳкам бўлавер-
син! Бу тупроқда мен ўзимни меҳмонман деб 
ҳис қилмайман, мезбонман. Яна шуни ҳам ай-
тишим керакки, етмиш йилдан ошди Туркияда 
умргузаронлик қилаётганимга. Бу мамлакат-
да инсон қадрига муносабат масаласи жуда 
юксак даражада шаклланган. Дунёнинг қан-
ча ўлкаларини кўрдим, зиёрат қилдим. Лекин 
бирор жойда Туркия ва Ўзбекистонимдагидек 
эъзоз ва эҳтиромни кўрмадим. Оғир замон-

ларда биз каби мусофирларга бағрини очган, 
нон-туз, ризқ-насиба, жой берган турк халқига 
бир умр таъзим қиламан!

– Ўзбек зиёлилари, ёзувчи-шоир-
ларидан Мирзакалон Исмоилий, 
Одил Ёқубов, Пиримқул Қодиров, 
Абдулла Орипов, Эркин Воҳидов, 
Жамол Камол, Нурали Қобул, 
Маҳкам Муҳамедов, Аҳмаджон 
Мелибоев, Абдусаид Кўчимов, 
Сирожиддин Саййид, Рўзибой 
Қўлдошев билан оға-инидек бўлиб 
кетгансиз...

– Дарвоқе, неча ўн йилларки, қўлимдан 
келгунича бошимдан ўтган хотираларни қо-
ралаб юраман. Кўпчилик қаламкашлар билан 
салом-алигим бор. Бир замонлар Одил Ёқу-
бовнинг “Улуғбек хазинаси”ни туркчага тар-
жима қилдим ва Азиз Несин билан бу асар 
ҳақида гаплашдик. У билан жуда қалин дўст 
эдик. Аммо довруғи баланд бўлгани, вақти 
тиғизлиги боис ёзувчини топиш, гурунглашиш 
ҳар кимга ҳам насиб этавермасди. Лекин мен 
билан кўришишга имкон топарди ҳар қандай 
вазиятда ҳам. Азиз Тошкентга келганида те-
левизорга интервью берган ва гапининг ора-
сида “Улуғбек хазинаси” ҳақида гапириб, мен 
Собир Сайхоннинг китобини чиқараман, деб 
ваъда қилган экан. Аммо ҳалигача билмайман, 
турли баҳоналар билан ўша китоб чоп этилма-
ди. Орада Азиз Несин ҳам дунёдан ўтиб кетди. 
Кейин бу таржимани Туркияда яшайдиган ва-
тандошимиз, давлат арбоби Аҳад Андижоний-
га бердим. Унинг ҳам қўлидан келмади...

– Нега энди, ўша даврларда 
баъзи тушунмовчиликлар сабабли-
ми ёки Одил Ёқубов ҳақида у ёқда-
ям бирор гап бўлганмикан?

– Балки, ким билади, Улуғбек бобомизни 
советлар хуш кўрмагани учунми ёки менинг 
ўзимда бирор “савол” бўлганми, номаълум...  

– Сўнгги саволим: паспортин-
гизда туғилган жойингиз Турки-
стон деб битилган экан. Ҳозир 
бундай ҳудуд ер юзида йўқ, фақат 
айрим манбалар, шаҳар ва қиш-
лоқлар номидагина сақланиб 
қолган-ку?

– Бизнинг авлод-аждодимиз ота юртдан 
бадарға бўлиб кетган маҳаллари Туркистон 
деган улуғ ном остида туркий халқлар фар-
зандлари бирлашган, муштни бир жойга қў-
йиб, миллий озодлик йўлида жон олиб, жон 
берган. Минг афсуски, ўша даврда эрк бўғил-
ган, миллат ойдинлари, жадид ватанпарварла-
ри қатағон қилинган, халқнинг ҳақ-ҳуқуқлари 
аёвсиз топталган, хуллас, юқоридаги атама 
босқинчиларни қўрқувга солган ва у ёғини бу-
тун дунё билади бугун... 

Мен юрагимда яшаётган бу муборак ном-
ни инсонлигимни исбот этувчи бош ҳужжа-
тимга муҳрлатишга муваффақ бўлган ягона 
ўзбек, туркий миллат фарзанди бўлсам ке-
рак деб ўйлайман. Яна бир нарса, менинг та-
халлусим Собир Сайхон бўлиб кетган, аслида 
Сайхун бўлиши керак эди. Яъни, ўзимизнинг 
Жайхун ва Сайхунга ишора бўлсин, деганман. 
Кўрмайсизми, биз томонларда ҳам сизларда-
гидек ҳужжатларни чалкаш ёзадиганлар бор-
да. Тушунмагани учун Сайхон деб қўя қолган. 
Аммо Туркияда ҳам Сайхон ва Жайхон деган 
дарёлар борлиги учун шундай ёзиб юборган-
дир, деб ўзимга баъзан таскин бераман. Тур-
кистон эса ҳаммамизнинг юрагимизга, қони-
миз ва жонимизга битилган абадий битикдир.

